УПАТСТВО 
за пополнување на Барањето за издавање на дозвола за вршење на дејност со извори на јонизирачко зрачење при извоз

Во случај на барање на нова дозвола за вршење на дејност со извори на јонизирачко зрачење при извоз, во полето „Нова дозвола“ изберете ДА, а во спротивно изберете НЕ и во едно од следните три полиња внесете го бројот на дозволата која се обновува, изменува или дополнува.

Во полето „ЕДБ на испраќач/извозник/г.з.“ изберете го единствениот даночен број на испраќачот/извозникот/генералниот застапник. При правилен избор на бројот, наредното поле „Име и адреса“ автоматски се пополнува со името и адресата на испраќачот/извозникот/генералниот застапник.

Во полето „примач“ се внесува називот на примачот односно крајниот корисник. Во наредното поле „адреса и град“ се пополнува адресата и градот на примачот, а во полето „земја“ се избира државата на примачот. Во полето „број“ внесете го бројот на дозволата за вршење дејност со извори на јонизирачко зрачење која ја поседува примачот, во полето „датум на издавање“ внесете го денот, месецот и годината (во следниов формат: 11.01.2008) на нејзино издавање. 
Следните полиња содржат податоци за превозникот:

Во полето „превозник“ внесете го називот на правното лице кое го врши превозот, во полето „адреса, град, земја“ внесете ја адресата на седиштето на правното лице-превозник вклучувајќи ја и земјата на потекло.
Следните полиња содржат податоци за дозволата за превоз на радиоактивни извори која ја поседува превозникот: 

Во полето „број на дозвола“  внесете го бројот на дозволата за превоз на радиоактивни извори која ја поседува превозникот, во полето „датум на издавање“ внесете го денот, месецот и годината (во следниов формат: 11.01.2008) на нејзино издавање. Кон барањето прикачи ја издадената дозвола. 

Во полето “овластено лице на Извозникот/Испраќач/генерален застапник“ ” внесете го овластеното лице на извозникот, односно испраќачот или генералниот застапник според решението за упис во Централниот регистар на Република Македонија.
Во полето “телефон, факс” внесете го телефонот и факсот на овластеното лице на извозникот односно испраќачот или генералниот застапник.
Во полето “e – mail” внесете ја адресата на електронската пошта на овластеното лице на извозникот односно испраќачот или генералниот застапник.
Во полето “овластено лице на Примачот” внесете го овластеното лице на Примачот.
Во полето “телефон, факс” внесете го телефонот и факсот на овластеното лице на Примачот.

Во полето “e – mail” внесете ја адресата на електронската пошта на овластеното лице на Примачот.

Следните полиња содржат податоци за опис на радиоактивни извори кои се извезуваат. 

 
Во полето „тарифна ознака“ се избира тарифната ознака на стоката со што автоматски се пополнува полето „опис на тарифна ознака“.

Во полето „трговски опис“ внесете опис на стоката (на пример, отворен радиоактивен извор, затворен радиоактивен извор, нуклеарно гориво итн.).

Во полето „радионуклид“ внесете го името на радионуклидот (во формат: Ir-192, Co-60), во полето „хемиска/физичка форма“ внесете ја хемиската/физичката форма на изворот (на пример, течна/цврста/гасовита).

Во полето „почетна активност“ внесете ја почетната активност на радионуклидот изразена во бекерел, а во полето „датум на почетна активност“ внесете го денот, месецот и годината (во следниов формат: 11.01.2008) на почетната активност на радионуклидот. Во исклучителен случај кога не е позната почетната активност на радионуклидот во полето „почетна активност“ се внесува точка т.е. „.“, додека полето „датум на почетна активност“ не се пополнува.
Во полето „намена“ внесете за што е наменет радиоактивниот извор кој се извезува (на пример, медицинска, индустриска, научно-истражувачка итн.).

Следните полиња содржат податоци за производителот на радиоактивните извори:

Во полето „производител“ се внесува производителот на радиоактивниот извор, а во полињата „адреса, град“  и „земја“ се внесува целосната адреса на призводителот, градот и државата. 
Во полето „вкупна активност (MBq)“ внесете ја вкупната активност на сите исти радионуклиди, а во полето  „број на извори“ внесете го бројот на извори.

Следните полиња содржат податоци за контејнерот наменет за превоз на радиоактивни извори:

Во полето „опис на контејнерот“ внесете опис на контејнерот (на пример, материјалот од кој е изработен, димензии и сл.), во полето „тип“ внесете го еден од следниве типови на контејнери: excepted packages, industrial packages (IP-1, IP-2, IP-3), A, B(U), B(M), C, packages containing  UF6, packages containing  fissile material,  „сериски број“ внесете го серискиот број на контејнерот.во полето „број на сетификат“ внесете го бројот на сертификатот на одобрување на контејнерот. 
По внесувањето на потребните податоци се избира опцијата „Додади“ при што внесените податоци ќе се појават под опис на стоката во табела. Истата постапка се повторува за секој нареден извор на јонизирачко зрачење за кој се бара дозволата. 

Со избор на опцијата „закачи документ“ во прилог на електронското барање за издавање на дозволата се приложуваат дополнително бараните документи (на пример, издадената дозвола за превоз на радиоактивните извори на превозникот, издадена дозвола за вршење дејност со извори на јонизирачко зрачење на примачот-краен корисник, изјава за намена на изворите од примачот-краен корисник, изјава од превозникот дека е согласен да го изврши превозот, сертификат за одобрување на контејнер итн.). 


Со избор на полето „оди на следен чекор“ следи електронско потпишување на поднесеното барање, а со тоа и потпишување на изјавата за согласност од страна на барателот. 
